
                                      Ágúst

Fyrirkomulag sauðfjárskoðunar 2005

Umfjöllun um fyrirkomulag sauðfjárskoðunar er orðið að nokkru leyti endurtekið efni á milli ára en samt nauðsynlegt og bændur því hvattir til að hafa eftirfarandi atriði í huga. 

Líflambavalið er einn mikilvægasti þáttur kynbótastarfsins og nauðsynlegt að því sé gefinn nægur tími og vel sé til þess vandað. Nauðsynlegt er að setja sér ræktunarmarkmið og keppa að því að afurðir búsins verði sem verðmætastar.  Allir þekkja auknar kröfur til kjötgæða og hvernig þetta endurspeglast í verði fyrir afurðirnar.  Ómmælingar og stigun lamba á fæti eru þættir sem hafa afgerandi áhrif til betri árangurs í ræktunarstarfinu gagnvart kjötgæðum þ.e. meiri vöðvafyllingu og minni fitu. Þetta skoðunarstarf ásamt kjötmati sláturhúsanna  er því mjög öflugur grunnur að betri árangri í kynbótastarfinu gagnvart kjötgæðum.

Mikilvægt er að bændur geti valið sér daga sem mest óháð sláturdögum þó það haldist að einhverju leyti í hendur.  Að koma sér upp skipulegri aðstöðu til að auðvelda fjárrag í eða við fjárhús ásamt hólfum sem hægt er að hafa fé í einhverja daga sparar bæði vinnu og alla fyrirhöfn. 

Skipulag og pantanir

Margir aðilar koma að sauðfjárskoðun og við höfum yfir að ráða samtals 5 ómsjám á svæðinu.  Þetta er því allnokkur skipulagsvinna sem þarf að fara fram til þess að tíminn nýtist sem best.  

Skipulag verður sem fyrr í samvinnu starfsmanna BV og forsvarsmanna fjárræktarfélaga. Nauðsynlegt er að ákveðin svæði séu tekin fyrir á hverjum degi eða samliggjandi dögum þannig að dagsverk dómara og mælingamanna nýtist sem best og kostnaði bænda þar með haldið í skefjum. Að venju er mikilvægt að nægur mannskapur og góð aðstaða sé fyrir hendi því það er forsenda fyrir því að vel takist til við mælingarnar og skilar sér einnig í lægri gjaldtöku. Bændur eru því hvattir til að hafa samvinnu og samstarf við fjárragið ef mannskap er áfátt heima fyrir.  Við lambamælingar verður í einhverjum mæli notuð fartölva til skráninga á staðnum, það er þó háð því að viðkomandi bóndi hafi skilað vorbók til uppgjörs, því BV fær þann gagnagrunn til notkunar og flýtir það mjög skráningu. Uppfærslu á Fjárvísi er hægt að nálgast á heimasíðu BÍ www.bondi.is ásamt leiðbeiningum eða með því að fá hana senda frá BÍ.
Torfi Jóhannesson og Guðlaugur Antonsson munu í haust hafa skipulagningu sauðfjárskoðunar á sinni hendi og eru bændur hvattir til þess að hafa samband sem fyrst ef þeir áætla að nýta sér þjónustuna.  

Í Ísafjarðarsýslum munu þeir Þorvaldur Þórðarson, Torfi Bergsson og Sigurður Jarlsson annast dóma og mælingar og Þorvaldur mun annast niðurröðun verkefna á því svæði.  Sími hjá honum er 4566260, farsími 8549261.  Einnig er hægt að koma til þeirra skilaboðum með því að hringja á skrifstofu BV.  Stefnt er að því að sinna sauðfjárdómum í V-Barðastrandarsýslu að mestu samhliða störfum á Vesturlandi og í A-Barðastrandarsýslu.
Flestir eiga orðið að vita hvernig best sé staðið að stigun og mælingum svo ná megi sem mestum afköstum. Nokkur veigamikil atriði skulu þó nefnd hér:

· Hafið ætterni (númer og nafn föður og móður)

lambanna á hreinu, aðallega þó númer.
· Gott er að búið sé að vigta lömbin áður, annars kostar það einn

     mann til viðbótar eða lengri tíma.

· Undir ómsjána og aðra fylgihluti þarf að hafa hreina og sterka plötu eða grind sem fest er tryggilega við jötubönd.

· Muna eftir að hafa framlengingarsnúru tilbúna og í lagi og millistykki

     ef fartölva og prentari eru með í för.

· Gott ljós er forsenda fyrir því að hægt sé að meta ullina.

· Stólar, kassar eða fötur (hreinar) til ásetu eru nauðsynlegir.

· “Rúningsmotta” eða teppi yfir grindunum þar sem

     mælingarnar fara fram er mjög til bóta og minnkar ólæti í lömbum.

Gjaldskrá

Gjaldskrá sauðfjárskoðunar er sú sama og fyrir aðrar sértækar leiðbeiningar hjá BV. Gjaldskráin er eftirfarandi:

· Sértækar leiðbeiningar og vinna fyrir félaga í búnaðarfélagi:

kr. 
 2.800,-  kr/klst.

· Almennur taxti, útseld vinna fyrir aðila sem ekki eru bændur 

      á starfssvæði B.V.


kr.    7.000,- kr/klst.
· Innheimt er að lágmarki fyrir ¼ klst.

· Innheimt er á hvern starfsmann sem að stigun og mælingum kemur.

Í gjaldskrá er ákvæði um álag á tímagjald þannig að heimilt er að innheimta 50% álag ef óskað er að vinna fari fram utan hefðbundins vinnutíma.  Ákveðið hefur verið að nýta álagsheimildina þannig í haust að 30% álag reiknast þegar óskað er sérstaklega eftir vinnu á laugardögum eða sunnudögum, eða ef óskað er eftir vinnu sem ætla má að verði ekki lokið kl 19:00.  Nauðsynlegt er að vinna við lambaskoðun og aðra þjónustu sem BV veitir fari sem mest fram á virkum dögum og að degi til,  þannig að kostnaði við að halda úti þjónustunni verði haldið niðri og álag á starfsfólk verði innan skynsamlegra marka.  Við teljum að hægt sé að anna miklu af eftirspurninni á venjulegum vinnutíma.    Vonum við því að bændur geti skipulagt vinnuna þannig að ekki þurfi að innheimta þetta álag.  Að sjálfsögðu verða bændur þó ekki látnir gjalda þess ef vinnan dregst fram yfir áætlaðan tíma. 

Ekki verður skoðað hjá þeim sem eiga skuldir við BV frá árinu 2004 og eldri nema þær verði greiddar eða um þær samið.

Í boði er jafnframt að sauðfjárræktarfélög  geti keypt sameiginlega sýningu af BV á lægsta grunngjaldi og greiði fyrir í einni upphæð.


Að gefnu tilefni skal bent á að kostnaður vegna aksturs og tími dómara sem fer í milliferðir og skipulagningu er ekki innheimtur, enda innheimta fyrir þjónustuna óháð fjarlægð frá skrifstofu.

Afkvæmarannsóknir á hrútum.
Í mörg ár hefur það sýnt sig og sannað að afkvæmarannsóknir eru með öflugri framkvæmdum sem bændur geta nýtt sér í dag í tengslum við kynbótastarfið, enda fæst með þeim mjög marktækur samanburður á afkvæmahópum hrútanna í tengslum við kjötgæði, sé rétt að þeim staðið. Niðurstöðurnar eru í kjölfarið nýttar við ásetningsval.

Haustið 2004 var þátttaka í afkvæmarannsóknum með ágætum á starfssvæði BV. Alls voru gerðar upp styrkhæfar rannsóknir á 55 búum með samtals 480 afkvæmahópum. Á landsvísu voru gerðar upp afkvæmarannsóknir fyrir 215 bú og er því okkar þátttaka um 26% af heild í landinu. 

Ef bændur ætla að vera með afkvæmarannsókn á sínu búi þá leggja þeir einfaldlega grunninn að því sjálfir samkvæmt skilyrðum sem þarf að uppfylla og getið er um síðar í textanum. Búnaðarsamtök Vesturlands veita að sjálfsögðu allar upplýsingar varðandi afkvæmarannsóknir og aðstoða bændur við skipulagningu ef  óskað er eftir því, en annars hefur starf BV vegna afkvæmarannsókna aðallega verið við lambamælingar og uppgjör. Þegar bændur hafa pantað lambamælingar á haustin hefur þess verið óskað að þeir tilkynni einnig um hvort þeir séu með hópinn í afkvæmarannsókn.

Afkvæmarannsóknirnar byggja á því að upplýsingar um kjötmat (gerð og fitu) og mælingar og dóma á fæti (þungi, ómmælingar, framparts-, læra- og ullarstig) eru tvinnaðar saman. Afkvæmarannsóknirnar hafa verið styrktar af Framleiðnisjóði landbúnaðarins og síðast um 5.000,- og 10.000 kr, enda uppfylli þær eftirfarandi skilyrði:
· Fjöldi afkvæmahópa þarf að vera að lágmarki 5 fyrir lægri styrkinn og 8 fyrir hærri styrkinn.

· Bú þarf að vera þátttakandi í skýrsluhaldi fjárræktarfélaganna.

· Vorupplýsingum hafi verið skilað til Bændasamtaka Íslands til uppgjörs sem fyrst eftir sauðburð og í síðasta lagi fyrir ágústlok.

· Fyrir hvern hrút í rannsókn þarf kjötmatsupplýsingar fyrir 10-12 afkvæmi.

· Í hverjum afkvæmahópi skulu ómmæld og stiguð að lágmarki átta lömb af sama kyni (í öllum hópunum), hrútum með 7 ómmæld lömb er þó í lagi að smygla með.

Niðurstöður afkvæmarannsóknanna verða að sjálfsögðu marktækari  eftir því sem betur er að rannsóknunum staðið, m.a. með því að lágmarka breytileika milli ærhópanna sem hrútarnir eru notaðir á, þ.e. að svipuð samsetning sé í öllum hópum. Slík notkun hrútanna gefur marktækastan samanburð því þá er engum hyglað og enginn hrútur er settur niður vegna lélegri hóps áa. Í þessu sambandi er m.a.horft til aldurs, afurðasemi (einkunna), jafnvel mismunandi sumarhaga og ef slátrað er í fleiri en einu sláturhúsi getur þurft að taka tillit til þess hvaða lömb eru send til slátrunar á hvorn stað.

Töluvert er um að bændur séu með það stóran hóp, aðallega gimbra, í ómskoðun og stigun að hausti að hægt sé að gera upp afkvæmarannsóknir þó þær hafi ekki verið skipulagðar sérstaklega fyrir fengitíð. Breytileiki milli ærhópa sem hrútarnir eru notaðir á getur þá verið til staðar og myndast þá skekkja sem bóndinn þarf að gera sér grein fyrir t.d. ef hjá einum hrútnum hafa einungis verið gamlar ær og hjá öðrum tvævetlur o.s.frv.

Afkvæmarannsóknir - úrvinnsla

Sumir bændur gera rannsóknirnar upp sjálfir í Fjárvísi en Búnaðarsamtök Vesturlands annast uppgjör fyrir aðra en allar niðurstöður þurfa þó að fara um hendur starfsmanna BV og BÍ til að styrkur fáist greiddur. Í mörgum tilfellum eru afkvæmarannsóknirnar gerðar upp að bændum forspurðum ef séð verður eftir skráningu lambadóma hjá BV að nægur fjöldi lamba sé mældur svo hægt sé að gera upp fullnaðar rannsókn. Æskilegt er að uppgjör fari fram sem fyrst svo hægt sé að skera þá hrúta sem ekki standa sig í samanburðinum. Gagnvart kjötmatshluta rannsóknarinnar skal nota öll heilbrigð og marktæk lömb undan hrútum sem eru í rannsókninni (óháð kyni, aldri eða því hvort um ein- eða fleirlembinga er að ræða). Gagnvart þeim hluta sem byggir á mælingum á fæti, þá nota flestir mælingar á gimbrum og fá þannig um leið miklar grunnupplýsingar fyrir val ásetningsgimbra á búinu.

Þeir sem eru með Fjárvísi eiga sjálfir að geta gert upp afkvæmarannsóknir fyrir sín bú þegar sláturupplýsingar og lambamælingar hafa verið færðar inn. Muna þarf eftir að hafa vægi fyrir vöðvi/fita í 40/60 þ.e. lögð er meiri áhersla á að rækta gegn fitu. Til einföldunar senda BV töfluform til þeirra sem gera upp afkvæmarannsóknir sjálfir þar sem niðurstöður eru skráðar og taflan síðan send aftur til BV.

Flest sláturhús geta afhent bændum sláturupplýsingar á tölvutæku formi fyrir Fjárvísi og er bændum bent á að ganga eftir þessari þjónustu hjá “sínu” sláturhúsi. Þar sem þessi þjónusta er orðin hvað best, þykir sjálfsagt að afhenda bændum þessar skrár fyrir Fjárvísi samdægurs um leið og vigtarseðlana, að lokinni slátrun hjá viðkomandi bónda, jafnframt er boðið upp á að senda þessi gögn í tölvupósti. Sláturupplýsingarnar á tölvutæku formi fyrir Fjárvísi er jafnframt hægt að nota beint inn í afkvæmarannsóknir hjá BV og skiptir þá ekki máli hvort viðkomandi bóndi er með Fjárvísi eða ekki.

Afkvæmarannsóknir - niðurstöður.

Í niðurstöðum koma fram eftirfarandi upplýsingar fyrir hvern hrút (afkvæmahóp):

· Einstaklings- og ætternisupplýsingar.

· Fjöldi sláturlamba.

· Fjöldi ómmældra lamba.

· Einkunn fyrir sláturlömb. Meðaltalið er 100. Yfir 100 er jákvætt en undir neikvætt.

· Einkunn fyrir ómmælingar. Meðaltalið er 100. Yfir 100 er jákvætt en undir neikvætt. 

· Heildareinkunn er meðaltal einkunna fyrir sláturlömb og ómmælingar.

· Meðalfallþungi.

· Meðaltal vaxtarlagsflokkunar (gerðar) úr kjötmati. Upplýsingar um vaxtarlagsflokkun úr kjötmati fyrir einstaka hrúta eða búið í heild eru umreiknaðar í vægistuðla og meðaltal  síðan reiknað. Vaxtarlagsflokkum (gerð) er gefið eftirfarandi vægi; E=14, U=11, R=8, O=5, P=2. Hærra meðaltal = betri flokkun. Dæmi: 6,5 fyrir gerð getur t.d. þýtt að flokkun undan viðkomandi hrút hafi verið 50% í R og 50% í O. 

· Meðaltal fituflokkunar úr kjötmati. Á sama hátt eru gefnir vægistuðlar fyrir fituflokkun sem eru eftirfarandi; flokkur 1=2,  2=5,  3=8,  3+ = 9, 4=11 og 5=14. Áhersla á meðaltal fyrir fituflokkun er í raun öfug við meðaltal fyrir gerð því við viljum minni fitu en betri gerð.

· Meðal lífþungi.

· Meðaltal ómvöðvamælingar

· Lögun ómvöðva (meðaltal)

· Meðaltal ómfitumælingar.

· Stig fyrir frampart, læri og ull ásamt mælingum á fótlegg ef óskað er.

Afkvæmarannsóknir – gjaldtaka – styrkir

Öll vinna á vegum BV við afkvæmarannsóknir, bæði á vettvangi og á skrifstofu er innheimt samkvæmt gjaldskrá en á móti kemur áðurnefndur styrkur frá Framleiðnisjóði landbúnaðarins sem er viðskiptafærður hjá viðkomandi bónda og mismunur greiddur út enda skili hann gögnum til úrvinnslu eða fullunnum niðurstöðum á framangreindu töfluformi eða á sambærilegu formi. Þeir sem gera rannsóknirnar upp sjálfir og skila fullunnum til BV fá því styrkinn óskertann og nýtist hann því t.d. til að greiða fyrir vinnu við lambamælingarnar.
Skráið sjálf og fáið afslátt!

Eins og í fyrra verður boðið upp á afslátt á dómavinnu ef bændur slá lambadóma sjálfir inn í Fjárvísi utan þess tíma sem skoðun fer fram.  Afslátturinn miðast við 10% af grunngjaldi (2.800). Til að afsláttur fáist þarf að skila innslegnum dómum áður en fjórar vikur eru liðnar frá því að mælingar fóru fram, þó í síðasta lagi fyrir lok október. Senda skal gögnin annað hvort á tölvudiski til BV eða á póstfangið bv@bondi.is.  Skila þarf dómum um öll fulldæmd lömb og þannig frá gengnum að ekki þurfi að leggja í frekari vinnu við innslátt. 

Leiðbeiningar um innslátt lambadóma

Lambadómar eru slegnir inn í Fjárvísi undir liðnum “Gögn”- “Afkvæmasýningar hrúta”- “Skráning lamba í rannsókn”, þá kemur upp tafla um skilyrði. Ef unnið er með lambhrúta er að lágmarki merkt X í reitina “Full skráning” og “Vinna með hrútlömb eingöngu”. Jafnframt er hægt að kanna tilvist föður og lambs ef vorbók hefur verið skilað. Ef unnið er með gimbrar skal að lágmarki merkja við “Skrá ómmælingar” og “Skrá háls og herðar hjá gimbrum”. Valkostir eru síðan um að skrá fótlegg, móður, lit og hornalag ásamt að kanna tilvist föður og lambs. Við skráningu þarf alltaf að fylla út í skráningarreiti án kommu þannig að ef gimbur er með 8 fyrir frampart er skráð 80 og 16,5 fyrir læri er þá skráð sem 165. Ef bandmálum er sleppt við mælingar á hrútum er hægt að skrá 80 í brjóstmál og 190 í spjaldbreidd því Fjárvís biður um skráningu í þá reiti. Að lokinni skráningu er hægt að prenta út lambalista undir "Einkunnir lamba innan gildandi býlis" sem er í sömu valtöflu og “Skráning lamba í rannsókn” er og áður hefur komið fram.

Til að senda gögnin til BV þarf síðan í Fjárvísi að velja “Samskipti”- “Senda gögn til annars aðila”- “Senda gögn úr afkvæmasýningu” og vista á disk. Ef gögnin eru send í tölvupósti til BV þarf að sækja skrána á diskinn og senda sem viðhengi.

Sæðingablöð

Þeir sem létu sæða ær sl. haust eru minntir á að senda til BV blöð úr “Dagbók sæðingamanns” þar sem upplýsingar um árangur og frjósemi koma fram. Mjög gagnlegt er að fá þessar upplýsingar til frekari úrvinnslu t.d. til að finna árangur hjá einstökum hrútum.

Hrútadagur

Samkvæmt reglugerð nr. 709/2003 dags. 26.09.2003 er 31. október síðasti dagur slátrunar án verðfellingar á lambhrútum. Þessi dagur lendir nú á mánudegi.

Álagsgreiðslur og útflutningshlutfall haustið 2005


Tímabil:


Útflutningshlutfall:

Greiðsla Markaðsráðs pr. dilk

08.08.2005 - 14.08.2005

6 %



750 kr

15.08.2005 - 19.08.2005

6 %



550 kr

22.08.2005 - 26.08.2005

6 %



425 kr

29.08.2005 - 02.09.2005

6 %



225 kr

05.09.2005 - 18.09.2005

12 %



125 kr 

19.09.2005 - 27.11.2005

18 %

frá 28. nóvember 2005


6 %

Sérhæfð ráðgjöf í nautgriparækt

Í vetur verður sérstök áhersla lögð á aðgerðaáætlanir fyrir mjólkurframleiðendur í Betri bú verkefninu. Mest áhersla verður á eftirfarandi:

1. Fóðuráætlanir með sérstaka áherslu á stein- og snefilefni.

Markviss fóðrun mjólkurkúa og uppeldisgrip er forsenda þess að hægt sé að ná góðum árangri í rekstrinum. Erfitt er að gera góðar fóðuráætlanir ef heyefnagreiningar liggja ekki fyrir og því hvetjum við þá sem enn eiga eftir að koma sýnum til greiningar að drífa í því. Í framhaldi af rannsóknum Landbúnaðarháskóla Íslands á snefilefnainnihaldi í íslensku gróffóðri höfum við ákveðið að leggja sérstaka áherslu á steinefni, snefilefni og vítamín í fóðuráætlunum vetrarins.

2. Áburðar- og endurræktunaráætlanir.

Eins og áður hefur verið auglýst bjóða BV upp á jarðvegssýnatöku og áburðaráætlanir sem sérstökt átaksverkefni í sumar og haust. Áburðarkaup eru einn stærsti einstaki kostnaðarliðurinn á kúabúum og oft má spara fjármuni og auka uppskeru með vönduðum áburðaráætlunum. Mestur sparnaður í áburðarnotkun fæst þó með endurræktun því vallarfoxgras skilar mun meiri uppskeru fyrir sama magn af áburði en aðrar grastegundir.

3. Greining á frjósemisvandamálum.

Mörg bú glíma við lélega frjósemi mjólkurkúa. Vandinn getur verið margþættur: Léleg greining á beiðsli, dulbeiðsli, sætt of snemma eða of seint, of feitar eða of magrar kýr, of stutt geldstaða eða röng fóðrun. Fyrsta skrefið er að átta sig á hvers eðlis vandinn er. Síðan er leitað leiða til úrbóta.

4. Júgurheilbrigði og frumutala: Úrbótaáætlun.

Þegar vel er borgað fyrir umframmjólk er dýrt að þurfa að hella niður mjólk vegna júgurbólgu eða of hárrar frumutölu í tankmjólk. Þá borgar sig að huga sérstaklega að bættu júgurheilbrigði með heildarúttekt á húsvist, mjaltaaðferðum og smitvörnum.

5. Úttekt á húsvist mjólkurkúa, kálfa og geldneyta.

Nú sem fyrr velta margir kúabændur fyrir sér breytingum á fjósi eða nýbyggingu. Mikilvægt er að vita hvaða verðmæti felast í eldri byggingum og hvort og þá hvernig megi nota þær áfram. Húsvistarúttektin hefur að markmiði að meta að hve miklu leyti núverandi byggingar uppfylla kröfur um góðan aðbúnað gripa.

6. Úttekt á leiðum til vinnusparnaðar með endurskipulagningu verka og fjárfestingu í vinnusparnandi tækni.

Við höfum ákveðið að fara af stað með tilraunaverkefni um vinnuhagræðingu við mjólkurframleiðslu. Til að byrja með verður áhersla lögð á fjósverk en ef vel gengur verður skipulagning verka við heyskap og önnur útiverk einnig skoðuð.

Öll ráðgjafarvinna Búnaðarsamtaka Vesturlands er skipulögð sem samstarfsverkefni tveggja eða fleiri ráðunauta og þeirra bænda sem unnið er fyrir.

Meiri mjólk
Eins og kúabændum er kunnugt hefur kvótinn verið aukinn í 111 milljónir lítra fyrir komandi verðlagsár. Við hjá BV teljum líklegt að salan verði meiri og greitt verði fyrir umframmjólk á næsta ári. Það er því full ástæða til að hvetja bændur til að setja stefnuna heldur yfir markið í vetur. Greiðslur fyrir umframmjólk hafa einnig áhrif á hagkvæmni kvótakaupa. Ef greiddar eru 50 kr/lítra fyrir umframmjólk þá hefur meðalbúið 20-25 kr upp í fastan kostnað og laun. 

Jarðvegssýnataka og áburðarleiðbeiningar

Við minnum á grein í síðasta fréttabréfi,  nr. 7 í júlí,  um jarðvegssýnatöku og áburðarleiðbeiningar.    Ef um áburðaráætlun er að ræða í kjölfarið af  sýnatöku er ekki rukkað fyrir sýnatöku, ef ekki er um áætlun að ræða verða hins vegar rukkaðar kr. 2.800 fyrir tímann við sýnatöku.   Verð á einstökum jarðvegssýnum með fullum afslætti er kr. 1,870 án Vsk.   Athugið að haustið er besti tími fyrir jarðvegssýnatöku,   jarðvegssýni eru forsenda góðra áburðaráætlana.   Munið að taka þarf sýni áður en búfjáráburður er borinn á.  Látið vita á skrifstofu BV sem fyrst ef óskað er eftir jarðvegssýnatöku.

Gjaldskrá

Ný gjaldskrá tók gildi við auglýsingu í B deild Stjórnartíðinda 24 júní s.l. og er hún birt hér einnig.  
1. gr.

Gjald fyrir kúasæðingar er 1,7% af afurðarstöðvarverði mjólkur, auk þess er:

- gjald á sædda kú í skýrsluhaldi ...................................................... kr. 1.400

- gjald á sædda kú utan skýrsluhalds ................................................ kr. 1.850

- gjald á sædda kú þar sem ekki er mjólkurframleiðsla ................... kr. 4.200

- gjald fyrir sæði úr holdanautum ..................................................... kr. 1.200

- heimsóknargjald vegna sæðinga .................................................... kr. 800
2. gr.

Sérhæfð ráðgjöf og þjónusta fyrir bændur á

starfssvæði B.V. .................................................................................. kr. 2.800 pr.klst.

Almennur taxti, útseld vinna fyrir aðila sem ekki eru bændur

á starfssvæði B.V. ............................................................................... kr. 7.000 pr.klst.*

Almenn ráðgjöf fyrir bændur á starfssvæði B.V. ................................ kr. 0
3. gr.

Á sérhæfða ráðgjöf, vinnu og almennan taxta sem óskað er að fari fram utan hefðbundins vinnutíma, reiknast 50% álag. Reynist búrekstraráætlanir styrkhæfar samkvæmt búnaðarlagasamningi, verður styrkurinn viðskiptafærður á viðkomandi bónda og hið sama á við um styrki vegna afkvæmarannsókna í sauðfé. Heimsóknargjald innheimtist við hverja heimsókn sæðingamanns, óháð fjölda sæðinga, sama gildir hjá þeim sem ekki eru með mjólkurframleiðslu og við notkun á holdanautasæði.
4. gr.

Virðisaukaskattur reiknast aukalega á hverja gjaldtöku, skv. 1., 2. og 3. gr.
*Misritað í birtingu stjórnartíðinda.

Nýting skotveiðihlunninda

Eins og samþykkt var á Aðalfundi BV þá munum við í haust taka sérstaklega á málefnum varðandi nýtingu skotveiðihlunninda  og annarra sambærilegra hlunninda.  Sótt hefur verið um stuðning Framleiðnisjóðs og aðkomu Bændasamtaka Íslands að verkefninu.  Sigríður Jóhannesdóttir hefur  verið ráðin tímabundið til að vinna að verkefninu og hefur hún störf 1. september.  Áhersla verður lögð á að kortleggja framboð á þessum hlunnindum og mun verða horft til þess að nýta Nytjalands kortagrunninn í því sambandi.  Ef vel tekst til verður þá til gagnagrunnstengt kort sem gefur forsendur fyrir stofnun formlegra félaga og skipulegri nýtingu bænda á þessum hlunnindum og öðrum sambærilegum hlunnindum. Hér er um mikilvægt hagsmunamál fyrir bændur að ræða og væntum við þess að fá góðan stuðning til þess að vinna að málinu.
Sauða- og geitaostarnir heppnuðust vel

Nú er búið að framleiða osta úr sauða- og geitamjólk sem fengin var hjá Þóru í Ystu Görðum og Jóhönnu á Háafelli í fyrrasumar. Framleiðslan var kynnt í húsakynnum Osta- og smjörsölunnar í Reykjavík miðvikudaginn 10. ágúst. Mjólkursamlagið í Búðardal sá um vinnslu mjólkurinnar og var gerður brie ostur úr sauðamjólkinni en feta úr geitamjólkinni og er skemmst frá því að segja að hvort tveggja smakkaðist prýðilega. Margt var um manninn á kynningunni, meðal annarra fulltrúar frá landbúnaðarráðuneytinu, Bændasamtökunum og ostabúðum á höfuðborgarsvæðinu ásamt blaðamönnum. Í framhaldi af kynningunni var osturinn seldur í sérvöruverslunum á höfuðborgarsvæðinu og í mjólkursamlaginu í Búðardal en um mjög takmarkað magn var að ræða að þessu sinni.  Verkefnið fékk í framhaldinu umfjöllun í Morgunblaðinu, Fréttablaðinu og Gestgjafanum.
Hrossaræktendur athugið
Krafan um nákvæmar og réttar ættfærslur á hrossum hefur farið vaxandi á undanförnum árum og á eflaust enn eftir að aukast. Með því að gæta þess að tímanlega sé skilað inn fyljunarvottorði eða stóðhestaskýrslu getur hryssueigandinn sparað sér og/eða væntanlegum eiganda folaldsins töluverðar fjárhæðir, en ef þessum gögnum er ekki skilað telst aðeins DNA greining gild sem staðfesting á ætterni. Jafnframt fást í gegnum þessa pappíra mikilvægar upplýsingar um frjósemi stóðhesta en nokkur umræða hefur verið undanfarið um hugsanleg frjósemisvandamál hjá íslenskum hrossum. Það er því hagur fyrir bæði eigendur stóhestanna og hrossaræktendur í heild sinni að þessum upplýsingum sé komið til skila en það getur komið í veg fyrir að upplýsingar um frjósemi einstakra stóðhesta séu eingöngu á formi óstaðfestra sögusagna.  Margir stóðhestahaldarar eru samviskusamir með að skila inn upplýsingum um hvaða hryssur hafa verið hjá hestum þeirra og árangur af þeim samvistum en aðrir láta þetta hjá líða og er því ástæða til að ítreka við hryssueigendur að ganga eftir því að þessar upplýsingar skili sér þar sem það er raunverulega á þeirra ábyrgð.  Þá er sjálfsagt að skila inn þessum upplýsingum, jafnvel þó verið sé að halda undir unga og ósýnda hesta, það er aldrei að vita hver framtíðin verður fyrir þessa hesta og hvað þá afkvæmin og þessar upplýsingar gætu því komið sér vel síðar meir. Mikilvægt er vegna frjósemisupplýsinga að skýrslum sé skilað fyrir allar hryssur sem voru hjá stóðhesti, líka þeim sem ekki reynast fengnar við sónarskoðun enda er það mun tryggara fyrir hryssueigandann þar sem dæmi eru um að hryssur sem taldar eru geldar við sónarskoðun reynist fylfullar. 

Óútfylltar stóðhestaskýrslur og fyljunarvottorð geta hrossaræktendur nálgast hjá Búnaðarsamtökunum og þeim þarf að skila útfylltum fyrir 31. desember eigi að vera möguleiki á að fá A-vottun á ætterni.

Gripagreiðslur.
Þann 1. september 2005 er upphafsdagur fyrir útreikninga á gripagreiðslum nautgripa.  Reiknaðar eru út greiðslur mánaðarlega á hverja kú sem hefur átt einn kálf eða meira á meðan hún lifir. Eðlilegast er að þeir sem eru með mjólkurframleiðslu kom inní mjólkurskýrsluhaldskerfið og eru þar með komnir jafnframt inní kerfið með gripagreiðslur.   Aðrir nautgripaeigendur (sem eiga kýr)  þurfa að nálgast veflykil eða hjarðbækur og færa inní í þær viðeigandi upplýsingar ásamt að panta sér gripamerki.  Sjá einnig tilkynningu í Bændablaðinu 5. júlí 2005 bls. 40.

  Úttektir

Nú er rétt að huga að jarðabótum og úttektum.  Styrkhæfar framkvæmdir eru óbreyttar á milli ára.  Allir þeir sem sóttu um hafa fengið svar frá B.Í. um styrk,  ef viðkomandi framkvæmd er lokið er rétt að tilkynna það.  Vinsamlega tilkynnið á skrifstofu BV ef taka á út styrkhæfar umsóknir.

